
ᐅᖃᓕᒫᕆᐅᖅᓴᓂᖅ

ᐆᒪᔪᑦ ᐱᕈᖅᑐᓂᒃ ᓂᕆᕙᒃᑐᑦ



Uqalimaariuqsaniq | Level 10
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut  
reading program that supports students in their development from emergent to fluent readers. 
 

   
 
 
 
 

Book details
Level: 10      
Text type: Non-fiction
Subjects/themes: herbivores—examples in the Arctic, what and how they eat, animal characteristics and behaviours, adaptations,  
seasonal changes
Key features: added facts in Did You Know? boxes, glossary 

ᐆᒪᔪᑦ ᐱᕈᖅᑐᓂᒃ ᓂᕆᕙᒃᑐᑦ ᐱᕈᖅᑐᖅᑎᐅᓂᕋᖅᑕᐅᔪᑦ. 
ᐱᕈᖅᑐᖅᑎᑦ ᐊᔾᔨᐅᙱᑦᑐᓂᒃ ᐃᓕᖅᑯᓯᖃᖅᐸᒃᑐᑦ 

ᑎᒥᒥᑕᓗ ᐃᓚᖏᓐᓄᑦ ᐱᕈᖅᑐᖅᓯᐅᖅᐸᒃᑐᑦ ᓂᕆᔭᒃᓴᒥᓂᒃ. 
ᑕᒪᒃᑯᐊ ᐱᕈᖅᑐᖅᑎᑦ ᐊᑐᖅᐸᒃᑕᖏᑦ ᑕᐃᔭᐅᔪᑦ 

ᓱᖏᐅᑎᕙᓪᓕᐊᔪᓐᓇᕐᓂᕐᒥᒃ.

ᖃᐅᔨᒪᕕᑦ?

ᑐᒃᑐᑦ ᐃᓯᒃᑲᖏᑦ ᐅᑭᐅᒃᑯᑦ 
ᐊᓯᔾᔨᖅᐸᒃᑐᑦ ᑎᓯᓂᖏᑦ 
ᓴᖅᑭᔮᕐᓂᖅᓴᐅᓕᖅᖢᑎᒃ. 
ᑕᐃᒪᓐᓇ ᑐᒃᑐᑦ 
ᐊᐳᑎᒃᑯᑦ ᐊᒡᒐᒃᖢᑎᒃ 
ᓂᕿᒃᓴᖅᓯᐊᕈᓐᓇᕐᓂᐊᕐᒪᑕ.

ᑐᒃᑐᑦ ᓇᐹᖅᑐᖃᙱᑦᑐᕐᒥᐅᑕᑦ ᐱᕈᖅᑐᖅᑎᐅᔪᑦ. 
ᐃᕕᒃᓱᒃᑲᓂᒃ, ᒪᓂᕐᓂᒃ, ᐃᕕᓂᒃ, ᑎᖓᐅᔭᓂᒡᓗ. 

 ᑎᖓᐅᔭᑦ ᑐᒃᑐᓄᑦ ᐆᒻᒪᕆᑦᑎᐊᕈᑕᐅᔪᑦ.

ᖃᐅᔨᒪᕕᑦ?

ᐊᕕᙵᑦ ᓄᐊᑦᑎᕙᒃᑐᑦ
ᐃᕕᓂᒃ ᐅᑭᐊᒃᑯᑦ ᐃᕕᑦ 
ᐊᖕᒪᓗᖅᑐᐊᓗᙳᖅᑎᖦᖢᒍ.
ᐊᖕᒪᓗᖅᑐᓕᐊᑎᒃ ᐊᕕᙵᓄᑦ
ᐅᑭᐅᓕᒫᖅ ᓂᕿᒋᔭᐅᕙᒃᑐᑦ.

ᐊᕕᙵᑦ ᐱᕈᖅᑐᖅᑎᐅᔪᑦ. ᐊᕕᙵᑦ 
ᓂᕆᕙᒃᑐᑦ ᐃᕕᓂᒃ ᐃᕕᓪᓗ ᐊᐃᕋᖏᓐᓂᒃ. ᓂᕆᕙᖕᒥᔪᑦ 

ᐅᖅᐱᒐᕐᓂᒃ, ᐸᐅᕐᖓᕐᓂᒃ, ᑎᖓᐅᔭᓂᒡᓗ.

7



ᖃᐅᔨᒪᕕᑦ?

ᖁᒡᔪᑦ ᑕᑭᔪᓂᒃ ᖁᖓᓯᖃᖅᑐᑦ 
ᐃᑎᔪᒦᑦᑐᓂᒃ ᐱᕈᖅᑐᓂᒃ
ᓂᕆᔭᒃᓴᖅᓯᐅᕈᓐᓇᕐᓂᐊᕋᒥᒃ.

ᓄᓇᐃᓐᓇᕐᒥ ᖁᒡᔪᑦ ᐱᕈᖅᑐᖅᑎᐅᔪᑦ. 
ᖁᒡᔪᑦ ᓂᕆᕙᒃᑐᑦ ᐱᕈᖅᑐᓂᒃ ᐃᒫᓂ ᐱᕈᖅᐸᒃᑐᓂᒃ. 

ᖁᒡᔪᑦ ᐃᓛᓐᓂᒃᑯᑦ ᓂᕆᕙᖕᒥᔪᑦ ᖁᐱᕐᕈᓂᒃ 
ᓯᐅᓐᓇᓂᒡᓘᓐᓃᑦ, ᑭᓯᐊᓂ ᐱᕈᖅᑐᐃᓐᓇᐸᓗᖕᓂᒃ 
ᓂᕆᕙᖕᓂᖏᓐᓄᑦ, ᐱᕈᖅᑐᖅᑎᐅᓂᕋᖅᑕᐅᔪᑦ.

ᖃᐅᔨᒪᕕᑦ?

ᑐᒃᑐᑦ ᐊᒥᓲᓇᑎᒃ 
ᑲᑎᙵᓲᑦ ᐃᓛᓐᓂ
ᐊᑕᐅᓯᑑᓪᓗᑎᒃ ᐃᓛᓐᓂ
ᑎᓴᒪᐅᓪᓗᑎᒃ ᐅᑭᐅᒃᑯᑦ.
ᐊᒥᓲᙱᒃᑯᑎᒃ
ᓂᕆᔭᒃᓴᐃᓕᕿᓂᐊᙱᓐᓇᒥᒃ.

ᑐᒃᑐᑦ ᐱᕈᖅᑐᖅᑎᐅᔪᑦ. ᑐᒃᑐᑦ ᐊᐅᐸᓗᒃᑐᙳᐊᓂᒃ 
ᓂᕿᖃᓪᓗᐊᑕᖅᑐᑦ. ᐃᓛᓐᓂᒃᑯᑦ 

ᐊᐅᐱᓚᒃᑐᙳᐊᖅᑐᓗᐊᕐᓂᑯᒧᑦ ᓯᒡᒍᖏᑦ 
ᐊᐅᐸᓗᒃᓯᕙᒃᑐᑦ!

ᖃᐅᔨᒪᕕᑦ?

ᓂᕐᓖᑦ ᓂᕆᕙᒃᑐᑦ
ᐱᕈᖅᑐᓂᒃ ᓄᓇᒥ 
ᐃᒫᓂᓗ, ᓄᓇᒥ ᐃᒪᕐᒥᓗ
ᐊᔪᙱᑦᑎᐊᕆᐊᖃᖅᑐᑦ.
ᐃᓯᒐᔮᖏᑦ ᑲᑎᙵᔪᑦ
ᐳᐃᔾᔪᕋᕈᓐᓇᑦᑎᐊᕐᓂᐊᕋᒥᒃ.

ᓂᕐᓖᑦ ᐱᕈᖅᑐᖅᑎᐅᔪᑦ. ᐃᕕᒃᓱᒃᑲᓂᒃ, ᐃᕕᓂᒃ, 
ᐸᐅᕐᖓᕐᓂᒃ, ᐃᒪᕐᒥᓪᓗ ᐱᕈᖅᑐᓂᒃ ᓂᕆᕙᒃᑐᑦ.

ᖃᐅᔨᒪᕕᑦ?

ᐅᒥᖕᒪᑦ ᐅᑭᐅᒃᑯᑦ
ᑭᙵᕈᕐᓃᑉᐸᒃᑐᑦ.
ᑕᐃᒪᐃᑦᑐᓃᑉᐸᒃᑐᑦ
ᐊᓄᕆᒧᑦ ᑭᙵᕈᑦ ᖄᖏᑦ
ᐊᐳᑎᖃᕈᓐᓃᖅᐸᖕᒪᑕ,
ᐱᕈᖅᑐᑦ
ᐱᔭᕐᓂᕐᓂᖅᓴᐅᓕᖅᖢᑎᒃ.

ᐅᒥᖕᒪᑦ ᐱᕈᖅᑐᖅᑎᐅᔪᑦ. ᓂᕆᕙᒃᑐᑦ 
ᐅᖅᐱᖕᓂᒃ, ᐃᕕᒃᓱᒃᑲᓐᓂᒃ ᐱᕈᖅᑐᒃᓴᓂᒡᓗ.

ᐅᖃᐅᓰᑦ ᑐᑭᖏᑦ

ᐃᓕᖅᑯᓯᖏᑦ: ᐆᒪᔪᑦ ᖃᓄᐃᓕᐅᕐᓂᕆᖃᑦᑕᖅᑕᖏᑦ.

ᐃᕕᑦ: ᐱᕈᖅᑐᑦ ᐃᕕᒃᓱᒃᑲᑑᖅᑐᑦ ᐃᒪᖅᓱᓂ ᐱᕈᖅᐸᒃᑐᑦ.

ᐱᕈᖅᑐᖅᑎᑦ: ᐆᒪᔪᑦ ᐱᕈᖅᑐᓂᒃ ᓂᕿᓪᓗᐊᑕᖃᖅᐸᒃᑐᑦ.

ᑲᑎᙵᔪᑦ ᐃᓯᒐᔮᑦ: ᐊᑯᓐᓂᖏᑦ ᑲᑎᙵᔪᑦ.

ᓯᒡᒍᖅ: ᐆᒪᔫᑉ ᓂᐊᖁᖓᓂ ᕿᖓᖓ ᖃᓂᖓᓗ. ᑐᒃᑐᑦ ᕿᒻᒥᓪᓗ ᓂᕐᔪᑎᓂ  
ᓯᒡᒍᖃᕐᓂᕋᖅᑕᐅᔪᑦ ᐃᓯᒐᔮᑦ.

ᓱᖏᐅᑎᓂᖅ: ᑎᒥᐅᑉ ᖃᓄᐃᓐᓂᖏᑦ ᐃᓕᖅᑯᓰᓪᓘᓐᓃᑦ ᐊᓯᔾᔨᖅᐸᒃᑐᑦ ᐆᒪᓇᓱᐊᕈᑕᐅᔪᑦ ᓂᕐᔪᑎᓄᑦ.

ᐆᒪᔪᑦ ᐱᕈᖅᑐᓂᒃ ᓂᕆᕙᒃᑐᑦ ᑕᐃᔭᐅᔪᑦ 
ᐱᕈᖅᑐᖅᑎᓂᒃ. ᐃᓕᓐᓂᐊᕆᒃ 6-ᖑᔪᓂᒃ ᐊᔾᔨᒌᙱᑦᑐᓂᒃ 
ᐱᕈᖅᑐᖅᑎᓂᒃ ᐅᑭᐅᖅᑕᖅᑐᕐᒥᐅᑕᓂᒃ ᖃᓄᐃᑦᑐᓂᒡᓗ 

ᐱᕈᖅᑐᓂᒃ ᓂᕆᕙᖕᒪᖔᑕ.


